
Publicaziuns dalla vischnaunca, jamna 25 

 
Damonda da baghegiar 
 

Nr. 2010-1033 
Datum da publicaziun: ils 25 da zercladur 2010 
Il patrun: Uniun da scursalar e spassegiar, Via Crestas 28, 7183 Mumpé Medel 
Il representant: Marcus Jacomet-Lombriser, Via Latis 8, 7180 Disentis/Mustér 
Object: Construcziun d’in kiosk cun tualettas, parcella 2488, Via Tgacuatsch, 7183 Mumpé 
Medel 

 
Ils plans da construcziun ein deponi tier l’administraziun communala. L’investa publica cuoza 20 dis 
dapi il datum dalla publicaziun. 
 
Eventualas protestas encunter sura damonda da baghegiar ein d’inoltrar a scret enteifer 20 dis alla 
instanza da baghegiar, caum postal 57, 7180 Disentis/Mustér. La protesta sto esser motivada e sut-
tascretta dil recurrent ni da siu representant. 
 
Disentis/Mustér, ils 21-6-2010 
Uffeci da baghegiar Disentis/Mustér 
 

 
 
Lubientschas da baghegiar 
 
L’instanza da baghegiar ha concediu suandontas lubientschas da baghegiar: 
 

Nr. 2010-1010/02 
Esther e Carlo Simonet-Livers, Via Raveras 19, 7180 Disentis/Mustér; midada da project per 
la construcziun d’ina casa d’ina famiglia, adattaziun dalla pendenza dil tetg-casa a favur d’ina 
megliera utilisaziun dall’energia solara, parcella 979, Via Cavardiras 28, 7180 Disentis/Mustér. 
 
Nr. 2010-1028 
Eugen e Judith Manetsch-Caduff, Via Clis 12, 7180 Disentis/Mustér; sanaziun dil baghetg cun 
midada d’intent, parcella 1410, Via Clavaniev 21, 7180 Disentis/ Mustér. 

 
Quellas lubientschas san vegnir contestadas enteifer 30 dis dapi la publicaziun el Fegl ufficial dalla 
Surselva tier la Dertgira administrativa dil cantun Grischun. 
 
Disentis/Mustér, ils 21-6-2010 
Uffeci da baghegiar Disentis/Mustér 
 

 
 
Elecziun cumplementara d’in gerau 
 
Muort abdicaziun da gerau Hans Huonder enteifer la perioda d’uffeci 2009–2012 ha liug quest atun 
l’elecziun cumplementara d’in gerau pil temps d’uffeci naven dils 1-1-2011 entochen ils 31-12-2012. 
 
La suprastonza communala ha, conform alla lescha davart ils dretgs politics fixau ils suandonts da-
tums:  

L’elecziun cumplementara d’in gerau ha liug dumengia, ils 26 da settember 2010, sut la re-
salva ch’ei hagi liug il medem mument ina votaziun cantunala ni federala. 

 
Vischinadis, partidas politicas localas ni gruppas da silmeins 15 votants san proponer entochen 30 dis 
avon l’elecziun candidatas e candidats. Las propostas ein da far a scret e d’inoltrar entochen gievgia, 
ils 26 d’uost 2010 all’administraziun communala. 
 
Suprastonza communala 

Cussegl da vischnaunca 
Mustér cun in plan da finanzas equilibrau 
 
En sia seduta dils 18 da zercladur 2010 ha il cussegl da vischnaunca sut il presidi da Robert Cajacob 
priu enconuschientscha dil plan da finanzas 2011–2015. Era sche la situaziun finanziala ei semigliu-
rada, drova ei vinavon gronda precauziun e prudientscha per mantener igl equiliber finanzial. Las 
autoritads communalas sestentan cuntinuadamein d’augmentar l’efficienza, da recaltgar novas entra-
das e da restrenscher las expensas. 
 

Il canzlist communal Andri Hendry ha presentau detagliadamein ils elements essenzials dalla planisa-
ziun finanziala ed il mecanissem dalla finanziaziun speciala. 
 

Gerau Roger Tuor ha danovamein informau sur dils impurtonts projects sil sectur digl ambient, che 
ston vegnir realisai els proxims onns. Ei pertucca oravontut la canalisaziun e la serenera els uclauns 
da Mumpé Medel e Cavardiras. Quels implonts caschunan considerabels cuosts che ston vegnir fi-
nanziai entras contribuziuns dils caschunaders. 
 

Il president communal Dumeni Columberg resumescha las conclusiuns finanzialas. Ils deivets han 
saviu vegnir reduci levamein ils treis davos onns. Ideal fuss ina reducziun a 15 milliuns. Quei ei den-
ton buca pusseivel senza restrenscher las expensas. En mintga cass ston las investiziuns annualas 
per ils proxims onns vegnir limitadas ad 1,5 entochen 1,7 milliuns francs. Pil mument ei ina midada dil 
pei da taglia exclausa, sch’ins vul buca disfar igl equiliber finanzial. Per cletg ha Mustér priu ad uras 
las mesiras necessarias, sedadas entras las disposiziuns fiscalas cantunalas. Cass cuntrari fuss ei 
sedau in manco da 740 000 francs (2009). Tier la finanziaziun speciala crescha il manco onn per onn. 
Dapresent munta il deivet per la sparta canalisaziun e serenera a biebein 600 000 francs e las investi-
ziuns ch’ein aunc d’amortisar a 2,2 milliuns. Quei saldo negativ crescha onn per onn. Senza prender 
las mesiras indicadas s’augmenta il manco entochen la fin da 2015 a varga 1,2 milliuns e las investiu-
ziuns activadas a rodund 3 milliuns. Tenor las prescripziuns ed ils principis generalmein applicai, ston 
quellas expensas vegnir purtadas dils caschunaders. Ina adattaziun dallas taxas annualas per il die-
ver dalla canalisaziun e dalla serenera ei cheutras inevitabla. Quei ha la cumissiun da gestiun gia 
postulau dapi plirs onns sco quei ch’il president actual Clemens Berther ha puntuau danovamein. Ina 
tala adattaziun fuss gia stada necessaria igl onn 2004. Ina migliur sa ei dar, sche l’activitad economica 
crescha. Ins ha bunas speronzas che plirs projects vegnan realisai els proxims onns. 
 

Las autoritads communalas engrazian a vischins e vischinas per il credit concediu per la sanaziun 
generala dalla casa communala. Quella duei survegnir ina biala ed attractiva cumparsa e dar in ac-
cent amiez il vitg. Las lavurs vegnan instradadas immediat, aschia che la populaziun sto quintar cun 
certas malemperneivladads el decuors dils proxims meins. Nus engraziein per la capientscha.  
 

Suprastonza communala 
 

 
 

Sanaziun dalla casa communala 
Informaziun e retscherca 
 
Informaziun 
Ladinamein suenter la votaziun dil pievel dils 13 da zercladur 2010 ei vegniu entschiet cun las lavurs 
da sanaziun vid la casa communala. Cheutras duess ei esser pusseivel da finir las lavurs entochen la 
fin d’uonn. Muort las lavurs da sanaziun vegnan las uras d’avertura dil spurtegl dall’administraziun 
communala restrenschidas naven dils 28 da zercladur entochen la fin d’uost 2010 sco suonda: 
 

gliendisdis–venderdis: 
avonmiezdi 9.00–11.00 uras 
suentermiezdi 14.00–16.00 uras 

 
Retscherca 
Per saver reconstruir aschi bein sco pusseivel la sculptura vid la casa communala el stan d’antruras 
(sculptura gronda cun maletgs picturai), vegn tschercau fotografias da quei stan. Tgi che posseda ina 
tala fotografia ni era in dia dalla sculptura, vegn supplicaus da s’annunziar tier l’administraziun com-
munala (tel. 081 920 36 36). Bien engraziament pigl interess e la capientscha. 
 
Suprastonza communala 

Betreibungsamt Surselva 
 
Siehe unter Cadi. 
 

 
 
Controlla da habitonts 
Mortori 
 
Antonia Beer, naschida ils 27-12-1908, morta ils 20-6-2010. 
 

 
 
Prof. Dr. François Höpflinger im Disentiser Klosterforum 
 
Am Mittwoch, 30. Juni 2010, spricht um 20.30 Uhr im Peter-Kaiser-Saal des Klosters der Zürcher 
Soziologe Dr. François Höpflinger über das Thema:  
 

Die Babyboomer, eine Generation revolutioniert das Alter. 
 
Die Babyboomer gehören zu den geburtenstarken Jahrgängen der Nachkriegszeit, die nun ins Ren-
tenalter kommen. Dr. Höpflinger zeichnet anhand zentraler Themen wie Pensionierung, Wohnen, 
Partnerschaft, sozialem Engagement und Gesundheit ein differenziertes soziopsychologisches Porträt 
dieser Generation auf. 
 
Kollekte zur Deckung der Unkosten. Herzliche Einladung 
Kloster Disentis: P. Urban Affentranger 
 

 
 
50 Jahre TCS-Regionalgruppe Surselva 
Familienfest in Caischavedra, Disentis 
 
Sonntag, 4. Juli 2010 (bei jeder Witterung)  
Treffpunkt: 10.30 Uhr Talstation Bergbahnen Disentis 
Mittagessen: 12.00 Uhr Panoramarestaurant Caischavedra 
 
Bahnfahrt und Mittagessen werden von der Regionalgruppe Surselva offeriert. 
 
– Musikalische Unterhaltung: Kapelle Oberalp 
– Zaubervorstellung 
– Vorstellung der Solaranlage Desertasol und Besichtigung des Betriebsgebäudes 
 
Anmeldung bis 28. Juni 2010. 
 
Angabe: Anzahl Erwachsene, Anzahl Kinder bis 6 Jahre, Anzahl Kinder 6–16 Jahre. 
Armin Candinas, Arcada, 7172 Rabius 
a.candinas@bluewin.ch 
Tel. 081 943 11 39, Natel 079 655 61 83 

Ludoteca Mustér 
Liug/Ort: Halla Cons, tel. 076 494 39 92 
e-mail: ludoteca@disentis.ch 
 
Uras d’avertura / Öffnungszeiten: 
 
Gliendisdis/Montag: 18.30–20.00 
Gievgia/Donnerstag: 16.00–17.30 
Venderdis/Freitag: 18.30–20.00 
 
Adatg! 
Ils meins fenadur ed uost resta la ludoteca mintgamai serrada la gievgia. 
 
Vies team dalla ludoteca 
 

 
 
Biblioteca populara, Mustér 
 
Liug: Casa da scola, tel. 081 947 52 90, biblioteca@disentis.ch 
 
Sut www.disentis.ch ni www.bibliotecas-surselva.ch anfleis Vus nies entir catalog bibliotecar. Per 
e-mail saveis Vus reservar ina ni pliras medias ed enteifer 5 dis retrer ad emprest ellas en biblioteca 
populara. 
 
 
La biblioteca ei aviarta: 
 
Gliendisdis 18.30–20.00 uras 
Mardis 13.30–15.00 uras 
Gievgia 16.00–17.30 uras 
Venderdis 18.30–20.00 uras 
 
Fenadur ed uost: 
Gliendisdis/Montag 18.30–20.00 
Venderdis/Freitag 18.30–20.00 
 
Nies motto: Leger . . . tedlar . . . mirar . . . ! 
Nus selegrein da mintga viseta. 
 
Biblioteca populara Mustér 
 
 

 


